KAALA

This is a general concept that kaala means time. But we can learn a lot more from  puraanic and vedic texts. There are some key points about kaala in sacred texts. One is that the existence of kaala is only due to sun rise and sunset. If there is no sunrise and sunset, then no existence of kaala. This sun may not be the exact sun about which sacred texts talk about. This may be some form of brightness inside one self. It has been stated that this sun collects energy from outside through it's rays. The sun of the outer world does not have this property. The second fact is that the main task of kaala is to take towards ripening. This ripening may be towards ageing or towards immortality also. This ripening can be called as lowering of entropy in terms of terminology of modern sciences. Only when kaala has ripened the matter or soul, the next process of giving a beautiful form to the collected energy begins. This is called Karu in sacred texts. Karu means carpenter, like Vishvakarma for gods.It seems that in Karu state, one can keep the kaala or time as standstill, as in the story of Jaratkaaru.

    Out of three vedas, Rigveda is supposed to control past, Yajurveda present and Samaveda future. As has been explained in the website for Rigveda, http://puraana.tripod.com/rigveda/, Rigveda can give a glimpse of an event yet to take place. In sama vedic texts, there is a strong concept of future in the form of a shwah. Shwah has got double meaning – dog and future or tomorrow. To make the future in present tense, this shwah/dog has to be killed. By killing, one reaches ashwah/horse, where there is no future.

काल
टिप्पणी – अथर्ववेद १९.५३ व १९.५४ सूक्त काल देवता के हैं । अथर्ववेद १०.५३ में काल को एक अश्व का रूप दिया गया है जो ७ चक्रों वाले एक रथ का वहन करता है । ऋग्वेद १.१६४.४८ की ऋचा का देवता काल संवत्सरात्मा है जिसमें १२ परिधियों, एक चक्र, ३ नाभियों, ३६० शङ्कुओं का उल्लेख है । इसके अतिरिक्त, ऋग्वेद की २-३ अन्य ऋचाओं में भी काल शब्द प्रकट हुआ है । तैत्तिरीय आरण्यक १.२.१ के अनुसार सूर्य सारे भुवनों से मरीचियों किरणों का आदान (एकत्र) करता है और उन मरीचियों द्वारा पाक होने से, पकने से काल संज्ञा अस्तित्व में आती है । मैत्रायणी उपनिषद ६.१५ से संकेत मिलता है कि काल का अस्तित्व सूर्य के उदय होने से ही है, अन्यथा अकाल की स्थिति रहती है । अथर्ववेद १३.२.३९ में रोहित सूर्य के काल बनने का उल्लेख है । आदित्य शब्द की निरुक्ति भी आदान करने वाले के रूप में की जाती है । इस तथ्य का जगत में दृश्यमान् भौतिक सूर्य से विरोध है . भौतिक जगत का सूर्य रश्मियां देता ही है, लेता नहीं । अतः तैत्तिरीय आरण्यक का सूर्य कोई अन्य प्रकार का सूर्य होना चाहिए । पाशुपतब्रह्मोपनिषद से संकेत मिलता है कि यह सूर्य ब्रह्मज्ञान का सूर्य हो सकता है । तैत्तिरीय आरण्यक १.२.१ का दूसरा तथ्य यह है कि मरीचियों द्वारा पाक होने से काल अस्तित्व में आता है । भौतिक जगत में सूर्य की रश्मियों से वनस्पतियां अपना भोजन बनाती हैं । वैदिक साहित्य में जिसे पाक, पकाना कहा गयहा है, उसे आधुनिक विज्ञान की भाषा में न्यूनतम एण्ट्रांपी की अवस्था की ओर जाना कह सकते हैं । लौकिक भाषा में तो यही कहा जाता है कि भोजन में ऊर्जा भरी हुई होती है जिसका उपयोग कार्य करने के लिए किया जाता है । लेकिन वैज्ञानिक भाषा में पदार्थों के अणु – परमाणु रश्मियों की ऊर्जा से एक व्यवस्था उत्पन्न करते हैं, अपने आपको एक दूसरे के सापेक्ष एक विशेष स्थिति में रखते हैं । जब इस व्यवस्थित पदार्थ से कार्य लिया जाएगा तो यह व्यवस्था अव्यवस्था में बदल जाएगी और विज्ञान का कहना है कि सारा जगत अव्यवस्था की ओर बढ रहा है, उसकी ऊर्जा उस ओर बढ रही है जहां उसका कोई उपयोग नहीं कर पाएगा । इसे इस प्रकार समझ सकते हैं कि वाष्प के इंजन में जब तक वाष्प उसके इंजन में बंधी रहती है, वह व्यवस्थित है, उससे कार्य लिया जा सकता है । जब वह वायुमण्डल में फैल जाती है तो वह कार्य के लिए बेकार हो जाती है । तैत्तिरीय आरण्यक १.२.१ का कहना है कि पहले सूर्य उदित होकर मरीचियों का आदान करता है, फिर वे मरीचियां पकाती हैं । तब काल उत्पन्न होता है । क्या यह कहा जा सकता है कि भौतिक जगत में जहां – जहां भी भौतिक सूर्य की किरणों का आदान करके भोजन की सृष्टि की क्रिया चल रही है, उसे एक सूर्य मान लिया जाए ? इसका उत्तर हां में प्रतीत होता है। अतः काल का अर्थ न्यूनतम एण्ट्रांपी की अवस्था को प्राप्त करना हो सकता है । वैदिक साहित्य में पाक कार्य केवल काल विशेष की मरीचियों द्वारा पाक तक सीमित नहीं है, अपितु पूरे संवत्सर तक पाक करना पडता है । गर्भ का पाक पूरे संवत्सर की ऋतुओं, मासों, पक्षों, अहोरात्रों आदि द्वारा होता है जिन्हें काल के अवयव कहा जाता है । अध्यात्म में हमारी ज्ञानेन्द्रियों आंख, नाक, कान आदि को भी सूर्य कहा जा सकता है . यह भी आदान करती हैं । अध्यात्म में ललाट में सूर्य की स्थिति कही गई है । ऐसा प्रतीत होता है कि वैदिक साहित्य में संवत्सर से तात्पर्य मन, प्राण और वाक् के सह स्रवण से है, मन, प्राण और वाक् में सामञ्जस्य से है । ऋग्वेद की कुछ एक ऋचाओं में कार शब्द प्रकट हुआ है जिसका अर्थ सायणाचार्य द्वारा मुख्य रूप से संग्राम, शब्द तथा भृत्य किया गया है । लेकिन कारु शब्द ऋग्वेद में प्रचुरता से प्रकट हुआ है और इसका अर्थ स्तुति करने वाला या यज्ञ का ऋत्विज होता है । पौराणिक भाषा में कारु शिल्पी या देवशिल्पी त्वष्टा या विश्वकर्मा को कहते हैं । देवशिल्पी का कार्य यह होता है कि जब कोई व्यक्तित्व सूर्य जैसी प्रखर तेज की अवस्था प्राप्त कर ले तो उस तेज को भ्रमि या चक्र पर काट – छांट कर देवशिल्पी सूर्य का रूप प्रदान करता है तथा काटने – छांटने से जो तेज बचता है, उससे सारे देवताओं के अस्त्रों – शस्त्रों का निर्माण होता है । अन्य शब्दों में, अब तेज का उपयोग असुरों से रक्षा में होता है, तेज को सारे जगत में व्याप्त करना होता है । यह ध्यान देने योग्य है कि काल का कार्य केवल पकाने तक सीमित था, तेज के पकने के पश्चात् कारु का कार्य आरम्भ होता है । पुराणों ने कारु शब्द के बारे में जो धारणा दी है, क्या उसकी पुष्टि वैदिक ऋचाओं के आधार पर की जा सकती है ? ऋग्वेद की ऋचाओं में सार्वत्रिक रूप से कारु के साथ गिरा, वाणी शब्द प्रकट हुआ है ( उदाहरण के लिए, ऋग्वेद १.१६५.१५, ८.४६.३, ८.५४.१, ९.२९.२ आदि ) । इसके अतिरिक्त, इन्हीं ऋचाओं में मान्य शब्द प्रकट हुआ है । ऋग्वेद १.१८४.४, ३.६.१, ७.२.७७ आदि में कारु के साथ मन आदि शब्द प्रकट हुए हैं। क्या यह कहा जा सकता है कि इन ऋचाओं में कारु रूपी स्तोत्र के साथ मन और वाक् का सम्बन्ध बताया गया है ? और यदि संवत्सर की ओर ध्यान दें तो संवत्सर में मन और वाक् के साथ प्राण और होता है जिसका वैदिक ऋचाओं में प्रत्यक्ष रूप से तो उल्लेख नहीं आया है । ऋग्वेद १.१०२.९ में कारु को उपमन्यु और उद्भिद्, ऊपर की ओर को फोडकर प्रकट होने वाला कहा गया है । ऋग्वेद २.२.९ में कारु के लिए धेनु का दोहन करने की प्रार्थना की गई है । ऋग्वेद २.३४.७ में कारु के लिए सनि, मेधा आदि की प्राप्ति का उल्लेख है . ऋग्वेद ३.३३.८ में नदियां कारु के लिए नीची हो सकती हैं । ऋग्वेद ६.४६.१ में कारुगण इन्द्र का आह्वान वाज की साति, प्राप्ति के लिए करते हैं। ऋग्वेद ९.१०.६ में कारुगण मतियों के द्वार खोल कर सोम को बहने योग्य बनाते हैं । ऋग्वेद ९.११२.३ में कारु के पश्चात् भिषक् की स्थिति कही गई है । ऋग्वेद १०.६१.२३ में सरण्यू नदी कारु के लिए बहने योग्य बन जाती है । कुल मिलाकर, यह कहा जा सकता है कि पुराणों में सूर्य के कटे – छंटे तेज से देवों के अस्त्रों का निर्माण और वैदिक साहित्य में मन, वाक् के स्तर पर कारु की अभिव्यक्ति, कारु का भेषज रूप, वृत्र का वध आदि उल्लेखों में एक ही तथ्य को २ प्रकार से अभिव्यक्त किया गया है । 

ब्रह्मवैवर्त्त आदि पुराणों व महाभारत आदिपर्व में जरत्कारु ऋषि का आख्यान आता है जिसमें जरत्कारु ऋषि अपनी पत्नी जरत्कारु के अङ्क में सिर रखकर सो रहे हैं । सायं संध्या के समय सन्ध्या कर्म लोप के भय से पत्नी ऋषि को जगा देती है । जरत्कारु ऋषि का कहना है कि जब तक वह सोए हुए हैं, सूर्य अस्त नहीं हो सकता । यद्यपि जरत्कारु शब्द का अर्थ अभी बहुत स्पष्ट नहीं है, लेकिन इतना तो कहा ही जा सकता है कि कारु शब्द में कहीं काल को स्तम्भित करने की क्षमता छिपी हो सकती है(जरत् – कालु) । सामान्य जीवन में भी जब हम किसी कार्य को करने में तल्लीन होते हैं तो समय का पता ही नहीं लगता । शाण्डिल्योपनिषद १.७.१८ के अनुसार योगनिद्रा वाले योगी के लिए काल नहीं है । ध्यानबिन्दु उपनिषद ८२ के अनुसार खेचरी मुद्रा की प्राप्ति पर काल का बन्धन समाप्त हो जाता है ।

वैदिक साहित्य में काल का एक अन्य रूप भी विचारणीय है । वह है श्वः, कुत्ता । श्वः का साधारण अर्थ भविष्य का कल भी होता है । ऋग्वेद ९.१०१.१ तथा ९.१०१.१३ में श्वान के वध का निर्देश है । इसकी व्याख्या में जैमिनीय ब्राह्मण का वचन है कि यहां श्वान से अर्थ भविष्य काल से है । अथर्ववेद के काल सूक्त में काल को अश्व कहा गया है – श्व से परे, एक ही समय में सब जगह व्याप्त होने वाला । ऋग्वेद १०.४२.९ में श्वघ्नी द्वारा काल के अन्तर्गत कृत का सम्पादन कर लेने का उल्लेख है । सायण भाष्य में यह प्रसंग कितव, जुए का दिखाया गया है जिसमें कृत जुए में जीता हुआ धन है । लेकिन शाण्डिल्य भक्ति सूत्रों आदि की भाषा के आधार पर कृत को पकाया गया कर्म फल भी समझ सकते हैं । तैत्तिरीय आरण्यक में काल द्वारा पकाने के तथ्य का उल्लेख इस दृष्टिकोण की पुष्टि करता है । अथर्ववेद के काल सूक्त में जिस काल अश्व का उल्लेख है, वह इन्द्र के हरि, अश्व बनता है और इन्द्र का वहन करता है । हरि अवस्था तक पहुंचने के लिए क्या अपेक्षित है, यह अभी कहा नहीं जा सकता । 

महाभारत आश्वमेधिक पर्व में देह के स्तर पर काल चक्र का वर्णन दिया गया है जिसमें व्याधियों द्वारा देह को काल की ओर ले जाने का उल्लेख है । यह काल की वास्तविकता है कि चाहे तो कारु/स्तोत्र से पके या व्याधि से, काल पकाकर ही छोडेगा । 

अथर्ववेद के काल सूक्त में काल चक्र का वर्णन है । काल के चक्र रूप की व्याख्या अपेक्षित है । त्रिशिखब्राह्मणोपनिषद २.११९ का कथन है कि अन्तर्मुखी होकर काल के अवयवों अह, रात्रि आदि को जाना जा सकता है । 
प्रथम लेखनः- ५.२.२००५ई.
संदर्भ
*द्वादशान्तावधावस्मिन्देहे यद्यपि सर्वतः। ओतप्रोतात्मकः प्राणस्तथापीत्थं न सुस्फुटः। षट्त्रिंशदङ्गुलो जन्तोः सर्वस्य स्वाङ्गुलक्रमात्॥ - तन्त्रालोक ६ आ.

षाट्कौशिक शरीर के अन्तर्गत प्राण प्रत्येक स्थान में आत्मशक्ति, मरुत्-शक्ति और प्रभुशक्ति के साथ सञ्चरित होता रहता है। किन्तु स्फुट रूप से यह हृदय और हृदय से ऊर्ध्व देश में भासित होता है। प्राण हृदयदेश से उद्भूत होकर कण्ठ, तालु, भ्रूमध्य, ललाट आदि स्थानों से होता हुआ द्वादशान्त (ब्रह्मरन्ध्र से ऊपर) शाक्तप्रदेश में जाकर अस्त होता है।हृदय व्योम से द्वादशान्त व्योमपर्यन्त जो प्राणचार है, वह प्रत्येक जन्तु का अपने अंगुल से छत्तीस अंगुल का माना है। हृदय से द्वादशान्तपर्यन्त प्राण प्रवाह की संज्ञा दिन है और द्वादशान्त से अपान रूप में प्राण का अवरोह ही रात्रि है(प्राणो वै चरते तासु अहोरात्रविभागतः – स्वच्छन्द तन्त्र २१ श्लोक, ७ पटल)। इस प्रकार मुख्य प्राण प्राण और अपान-चार अथवा अहोरात्र के रूप में सञ्चरित होता रहता है। प्राण सूर्य है और अपान चन्द्र। - मन्त्र और मातृकाओं का रहस्य, पृष्ठ १७४
*हृदयोर्ध्वे तु कण्ठादो यावद्वै प्रवहेत् प्रिये। अङ्गुलेन विहीने तु प्रथमः प्रहरः स्मृतः। द्वितीय ऊर्ध्वे विज्ञेयो मध्याह्नस्तालुमध्यतः॥ अत्र होमो जपो ध्यानं कृतं वै मोक्षदो भवेत। नासाङ्ग त्र्यङ्गुलोर्ध्वे तु यावत्प्राप्तस्तु सुव्रते॥ प्रहरस्तु तृतीयोऽसौ भवेद्वै वरवर्णिनि। शक्त्यन्ते च चतुर्थस्तु प्रहरोऽहः प्रकीर्तितम्॥ चतुर्थान्ते तु देवेशि प्राणसूर्यः सदास्तगः। ततोस्तमयसन्ध्यात्र तुट्यर्धं तु भवेत्प्रिये॥ तत्कालं तु विलम्ब्यैवं पुनश्चाधः प्रवर्तते। स च चन्द्रोदयो देवि रजनी च विधीयते॥ हृत्पद्मं तु यदा प्राप्तः प्रभातसमयस्तदा। तुट्यर्धं तु वरारोहे पूर्वसन्ध्या भवेत्ततः॥ - स्वच्छन्द तन्त्र, ७ पटल

वस्तुतः काल दो प्रकार का होता है – प्रथम सौर और दूसरा आध्यात्मिक अथवा प्राणीय। यहां प्राणीय काल अभिप्रेत है। यहां भी दिवस में चार और रात्रि में चार प्रहर होते हैं। इस प्रकार प्राणीय अहोरात्र भी आठ प्रहरों का होता है। हृदय से कण्ठ के निचले भाग पर्यन्त नौ अंगुल का प्राणचार दिन का प्रथम प्रहर है। उससे ऊपर तालु पर्यन्त द्वितीय प्रहर कहा जाता है। तालु मध्य ही मध्याह्न है। कहते हैं इस स्थान पर किया गया होम, जप और ध्यान मोक्षप्रद होता है। भ्रूमध्य से ललाट पर्यन्त तृतीय प्रहर और द्वादशान्त पर्यन्त चतुर्थ प्रहर होता है। इतना ही दिन है। यहां आकर प्राण सूर्य अस्त होता है। सूर्यास्त और अपान रूप चन्द्रोदय के पीच आधी तुटि पर्यन्त सायं सन्ध्या मानी जाती है। यहां प्राण के निवृत्त होने की इच्छा और अपाने के उल्लास की इच्छा का सामरस्य घटित होता है। शक्ति और शक्तिमान के संघट्ट के कारण ही इसे सन्ध्या कहा जाता है। यहां तुट्यर्ध काल तक विलम्बित होकर प्राण अपान होकर हृदय पर्यन्त अवरोह करता है। अपान रूप रात्रि के भी वैसे ही चार प्रहर होते हैं। जिस समय चन्द्र हृदयकमल में आता है, तभी प्रभात होता है। यहां भी तुट्यर्ध काल की पूर्व सन्ध्या होती है। - मन्त्र और मातृकाओं का रहस्य, पृष्ठ १७५ 
*मानुषाक्षिनिमेषस्य अष्टमांशः क्षणः स्मृतः। क्षणद्वयं तुटिर्ज्ञेया तद्द्वयं तु लवः स्मृतः॥ - स्वच्छन्द तन्त्र ११ पटल, श्लोक ११९

मनुष्य अक्षिनिमेष का अष्टमांश क्षण है और दो क्षणों की तुटि होती है। लव दो तुटियों का होता है। 
*तुट्यः षोडश प्राणे तु पूर्वं हि कथिता मया। बाह्येनैव तु कालेन ते लवाः परिकीर्तिताः। ताभिश्चतसृभिर्देवि प्राणे यामो विधीयते। तैरेवप्रहरैर्देवि चतुर्भिस्तु दिनं भवेत्॥ - स्वच्छन्द तन्त्र, ७ पटल

प्राणचार के एक प्रहर में चार तुटियां होती हैं। इस प्रकार चारों प्रहरों को मिलाकर प्राणचार की सोलह तुटियां हुई। प्राण और अपान तथा उनकी सन्ध्याओं के काल को मिलाकर कुल बत्तीस तुटियां होती हैं।
*अहोरात्रस्तु यः प्रोक्तः प्राणेऽस्मिन् सुरसुन्दरि। स एव पक्षद्वितयं मासं च कथयामि ते॥ तुट्यर्धं चाप्यधश्चोर्ध्वं विश्रमः परिकीर्तितः। मध्ये पञ्चदशोक्ता यास्तिथयस्ताः प्रकीर्तिता॥ प्रथमोदये तु हृत्पद्मात्तुट्यर्धं तु दिनं भवेत्। द्वितीये चैव तुट्यर्धे यदा चरति शर्वरी॥ - 

अहोरात्र ही दो पक्षों वाला मास है। जो दिन और रात्रि की सन्ध्यायें हैं, वही पक्ष की सन्धियां हैं। बीच की जो पन्द्रह तुटियां हैं, उन्हीं को तिथि कहते हैं। यहां तुटि का अर्द्धभाग दिन है और अग्रिम अर्द्धभाग रात्रि। - मन्त्र और मातृकाओं का रहस्य पृष्ठ १७६
*शक्तिः ब्रह्मरन्ध्रस्थानं तुटिः इति प्रक्षीणचन्द्रा पञ्चदशी। एतएव अमाख्यायां षोडश्यां तुटौ वसनात् तद्भित्त्यवलम्बनादमावस्या सा ज्ञेया – स्वच्छन्दोद्योत, पटल ८, पृ. २१४

कृष्णपक्ष में ऊर्ध्वचार द्वारा प्रति तुटि एक-एक कला का अमावास्या पर्यन्त क्षय होता है। प्राण के शक्ति या ब्रह्मरन्ध्र स्थान में पहुंचने पर प्रक्षीण चन्द्रा पञ्चदशी तिथि अमा नामक सोलहवीं अमृतकला में निवास करती है। अतः उसे अमावास्या कहा जाता है। शुक्लपक्ष में क्रमशः अपान चन्द्र की एक-एक कला का पोषण होता है(माः चन्द्रः पूर्णोऽस्यामिति कृत्वा – स्वच्छन्दोद्योत, पटल ७, पृ. २२०)। यहां पञ्चदशी तुटि ही पौर्णमासी तिथि है, क्योंकि इस तुटि में माः अर्थात् चन्द्र पूर्ण होता है। - - - विसर्ग ही अमृताषोडशीकला है जिससे प्रवाह व्यापार चलता है। - मन्त्र और मातृकाओं का रहस्य, पृ. १७६
*यावत्सा समना शक्तिः तदूर्ध्वे चोन्मना स्मृता। नात्र कालः कलाश्चारो न तत्त्वं न च देवताः॥ सुनिर्वाणं परं शुद्धं गुरुवक्त्रं तदुच्यते। तदतीतं वरारोहे पर तत्त्वमनामयम्॥ - स्वच्छन्द तन्त्र, पटल १०, १२७६

उन्मना सर्वथा कालहीन है। यहां क्षण से लेकर परार्द्धान्तकाल, निवृत्ति से लेकर शान्त्यतीतादि कलाएँ, प्राणचार, भुवन और देवताओं की गति नहीं है। इसको गुरुवक्त्र अथवा परमशिव की प्राप्ति का द्वार बताया गया है। - मन्त्र और मात्रिकाओं का रहस्य, पृ. ५७
